ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 31-Ի № 814-Ն ԵՎ 2010 ԹՎԱԿԱՆԻ ՄԱՐՏԻ 18-Ի № 316-Ա ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ»
Հայաստանի Հանրապետության կառավարության որոշման
Անհրաժեշտություն - Երևան քաղաքի Թումանյան, Նալբանդյան, Ավագ Պետրոսյան փողոցներով և Սայաթ-Նովա պողոտայով պարփակված տարածքում  «ԱՎԱԳ ՇԻՆ» ՍՊԸ-ի կողմից քաղաքաշինական ծրագիրը շարունակելու և ավարտին հասցնելու համար անհրաժեշտ է կատարել  փոփոխություն ՀՀ կառավարության 31.07.2014թ. հ. 814-Ն որոշման մեջ և կնքել սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագրում փոփոխություն կատարելու մասին համաձայնագիր: «Հասարակության և պետության կարիքների համար սեփականության օտարման մասին» ՀՀ օրենքի /այսուհետ` Օրենք/ 7-րդ հոդվածի 3-րդ կետի համաձայն, եթե հասարակության և պետության կարիքների համար օտարվող սեփականության ձեռքբերողը պետությունը չէ, ապա բացառիկ` գերակա հանրային շահ ճանաչելու մաuին կառավարության որոշմանը կցվում է համապատաuխան ոլորտի պետական կառավարման մարմնի և ձեռքբերողի միջև կնքված պայմանագիրը, որով uահմանվում են uեփականության oտարման գործընթացի ընթացքում պետության և ձեռքբերողի իրավունքները, պարտականություններն ու պատաuխանատվությունը: Եթե ձեռքբերողը Երևանի համայնքը չէ, և եթե oտարվող գույքը գտնվում է Երևան քաղաքի վարչական տարածքում, ապա Հայաuտանի Հանրապետության կառավարությունն իրավունք ունի uույն մաuով նախատեuված պետության անունից պայմանագիրը կնքելու լիազորությունը` որպեu պատվիրակված լիազորություն, վերապահելու Երևանի քաղաքապետին: ՀՀ քաղաքացիական օրենսգրքի 468 հոդվածի համաձայն պայմանագրի փոփոխման կամ լուծման համաձայնությունը կնքվում է այն ձևով, ինչով պայմանագիրը, եթե այլ բան չի բխում oրենքից, այլ իրավական ակտերից, պայմանագրից կամ գործարար շրջանառության uովորույթներից: Հաշվի առնելով նշվածը համաձայնագիր կնքելու համար անհրաժեշտ է Երևանի քաղաքապետին վերապահել լիազորություն:

Բացի այդ, Հայաստանի Հանրապետության կառավարության 2010 թվականի մարտի 18-ի հ. 316-Ա որոշմամբ սահմանված պարտավորությունները կատարելը ավարտին հասցնելու համար անհրաժեշտություն է առաջացել կատարել փոփոխություններ նշված որոշման մեջ ևս: 
Ընթացիկ իրավիճակը և խնդիրները - Հայաստանի Հանրապետության կառավարության 2010 թվականի մարտի 18-ի հ. 316-Ա որոշմամբ Հայաստանի Հանրապետության կառավարությանն առընթեր Հայաստանի Հանրապետության ոստիկանության ենթակայության` «Երեխայի զարգացման կենտրոն» ՊՈԱԿ-ին ամրացված անշարժ գույքը օտարվել է «Ավագ-Շին» ՍՊ ընկերությանը` օտարվող գույքի վաճառքի գինը սահմանելով 866200000 դրամ: Նշված որոշման համաձայն Հայաստանի Հանրապետության և ընկերության միջև 19.05.2010թ-ին կնքվել է.  .

1) անշարժ գույքի առուվաճառքի պայմանագիր - Նալբանդյան 106/1 հասցեում գտնվող անշարժ գույքը «ԱՎԱԳ ՇԻՆ» ՍՊԸ-ի օտարելու մասին` պայմանով, որ ընկերությունը պայմանագրի կնքումից հետո երկու տարվա ընթացքում Հայաստանի Հանրապետության ոստիկանության արտաբյուջետային հաշվին է փոխանցում պայմանագրի գինը` 866200000 դրամ: 

2) նախնական առուվաճառքի պայմանագիր - Նալբանդյան 106/1 հասցեում կառուցվելիք բազմաֆունկցիոնալ բազմահարկ շենքից 1796.9 քմ մակերեսով տարածք Հայաստանի Հանրապետությանը` ի դեմս ՀՀ կառավարությանն առընթեր ՀՀ ոստիկանությանը վաճառելու մասին: Պայմանագրով սահմանվել է, որ գույքը ՀՀ ոստիկանությանն է հանձնվում նախնական առուվաճառքի պայմանագիր կնքելուց հետո 2 տարվա ընթացքում և Պայմանագրի գինը կազմում է  866 200 000 դրամ: Շենքի շինարարության ավարտի փաստագրման ակտի կազմումից հետո` 10 օրվա ընթացքում պետք է կնքվի հիմնական պայմանագիր:

2010թ. մայիսի 24-ին կատարվել է նշված պայմանագրերից ծագող իրավունքի պետական գրանցում և «ԱՎԱԳ ՇԻՆ» ՍՊԸ-ին է տրվել Նալբանդյան 106/1 հասցեում գտնվող անշարժ գույքի սեփականության իրավունքի վկայականը:

Ընկերության կողմից կատարվել է ՀՀ կառավարության 31.07.2014թ. հ. 814-Ն որոշմամբ նախատեսված օտարման գործընթացը, սակայն չի ավարտվել քաղաքաշինական ծրագիրը: Ընկերության կողմից արդեն իսկ իրականացվել է շուրջ 3 միլիարդ ՀՀ դրամի ներդրումներ՝ վարկային միջոցների ներգրավմամբ: Բացի այդ կատարվել են շուրջ մեկ միլիարդ հինգ հարյուր միլիոն դրամի իրացման աշխատանքներ: 

Կարգավորման նպատակը և բնույթը - հաշվի առնելով արդեն իսկ հաստատված քաղաքաշինական ծրագրերի իրականացման անհրաժեշտությունը և այն հանգամանքը, որ ՀՀ կառավարության 31.07.2014թ. հ. 814-Ն որոշմամբ «ԱՎԱԳ ՇԻՆ» ՍՊ ընկերությունը հանդիսանում էր նշված տարածքների ձեռքբերող և վերջինիս կողմից արդեն իսկ կատարվել է խոշոր ներդրում, ինչպես նաև հաշվի առնելով «ԱՎԱԳ ՇԻՆ» ՍՊ ընկերության դիմումը Երևանի քաղաքապետին, առաջարկվում է ՀՀ կառավարության 31.07.2014թ. հ. 814-Ն որոշման մեջ քաղաքաշինական ծրագրի վերջնաժամկետը սահմանել 2018 թվականի հունվարի 1-ը՝ 2017 թվականի հունվարի 1-ի փոխարեն: Բացի այդ հիմք ընդունելով Երևանի քաղաքապետի 28.11.2007թ. հ.5074-Ա որոշմամբ հաստատված Երևան քաղաքի Կենտրոն թաղային համայնքի գոտիավորման նախագիծը՝ ըստ որի տվյալ տարածքի կառուցապատման համար առավելագույն հարկայնություն է սահմանված 16 հարկը, առաջարկվում է ՀՀ կառավարության 31.07.2014թ. հ. 814-Ն որոշման 3-րդ ենթակետի 1-ին պարբերությամբ բազմաֆունկցիոնալ կառույցի հարկայնության համար սահմանված 7 վերգետնյա և նահանջով մանսարդային հարկերի   փոխարեն սահմանել 9 վերգետնյա և 1 ետնահանջով վերնահարկ հարկայնություն: 
Բացի այդ հաշվի առնելով այն հանգամանքը, որ ՀՀ կառավարության 2010 թվականի մարտի 18-ի հ. 316-Ա որոշման 4-րդ կետի պահանջի կատարումն ապահովելու նպատակով ընկերությունը արդեն իսկ Երևանի Կենտրոն վարչական շրջանում իր միջոցներով վարձակալել է շենք և անհատույց հանձնել «Երեխայի զարգացման կենտրոն» ՊՈԱԿ-ի օգտագործմանը, որի ժամկետը սույն որոշման ընդունման դեպքում ընկերությունը պատրաստ է երկարացնել մինչև նոր տարածքի տրամադրումը ՀՀ ոստիկանությանը, առաջարկվում է կատարել փոփոխություն ՀՀ կառավարության 2010 թվականի մարտի 18-ի հ. 316-Ա որոշման 3-րդ կետի 1-ին ենթակետի «բ» և 3-րդ կետի 2-րդ ենթակետի «ա» պարբերությունների մեջ` օտարված անշարժ գույքի գինը վճարելով ՀՀ ԿԱ ՀՀ ոստիկանության արտաբյուջետային հաշվին` պայմանագրի կնքումից 8 տարվա ընթացքում և կառուցված շենքից 1769.9 քառ. մետր. բարեկարգված և ժամանակակից հագեցվածությամբ տարածք հանձնել ՀՀ ոստիկանությանը նախնական առուվաճառքի պայմանագրի կնքումից 8 տարվա ընթացքում:

Ակնկալվող արդյունք – նշված փոփոխությունների կատարումից և Հայաստանի Հանրապետության անունից «ԱՎԱԳ ՇԻՆ» uահմանափակ պատաuխանատվությամբ ընկերության հետ Երևան քաղաքի Թումանյան, Նալբանդյան, Ավագ Պետրոսյան փողոցներով և Սայաթ-Նովա պողոտայով պարփակված տարածքում սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող 2014 թվականի նոյեմբերի 13-ին կնքված պայմանագրում սույն որոշումից բխող համաձայնագրերի կնքումից հետո «ԱՎԱԳ ՇԻՆ» սահմանափակ պատասխանատվությամբ ընկերությանը հնարավորություն կընձեռվի նշված տարածքում շարունակել և ավարտին հասցնել քաղաքաշինական ծրագիրը, ինչպես նաև տարածքում կառուցված շենքից համապատասխան տարածքը հանձնել ՀՀ ոստիկանությանը:
Տ. ՄԱՐԳԱՐՅԱՆ
